
Töile, 
klimatille & 
hyvinvoinile   
koko maassa.

Ruotti 
saattaa  
enämpi.



Töitä pittää lisätä 
Ko oon enämpi ko puolimiljoonaa työtöntä, se iskee sinhuunki jollako oon 
työ. Koska mitä enämpi meitä työläisiä oon, sen voimakhaamaksi Ruottin 
ekonomii tullee. Silloin meilä oon kansa vara satsata enämpi hyvinvoint- 
hiin. Sitäpaitti: se joka saapii työn, saapii kansa yhtheyen, suureman 
vaphauen ja enämpi tillaa ette muotostaa ommaa tulevaisuutta. 

	→ Tehjä halvemaksi ette palkata töihiin. Palkkaveron pittää 
ottaa pois nuorilta, pitkänaijantyöttömiltä ja ensimäiseksi 
palkatuilta kasuaavassa yrityksessä.

	→ Se pittää aina olla hyölistä ette ottaa työn. Laskea vero 
matalista sisäletuloista ja huolehtia ette se oon aina hyölistä 
mennä avustuksesta työhöön.

	→ Tehjä helpomaksi ette pittää yrityksiä. Pois hankalat säänöt. 

Ulospäästöt pittää laskea 
Ko met investeeraama klimathiin, met samala investeeraama huomis-
päivän töihiin ja hyvinvointhiin. Vihriäinen halvempi sähkö oon hyvä 
sulle, elinkeinoelämälle ja klimatille.

	→ Enämpi sähköä halvemalla. Massiivisti rakentaa ulos 
sähkötuotantoa ja puolittaa johtoaikoja sähköverkon 
ulosrakentamiselle ja liitheile. 

	→ Laskea veroja ja sähkömaksoja, ette niin huushollit ko 
yritykset saavat paremat etelytykset ette muuttaa fosilista.

	→ Antaa vihriäisen teolisuuen kasuta. Pitkänaikhaisilla 
pelisäänöilä, selvilä klimattiampisuunila ja vahvistetulla tuela. 
Puolittaa johtoaikoja klimattiyrityksille jouvuttamalla lupia.

	→ Tehhä kannattavaksi ette muuttaa. Enämpi rahhaa 
pittää jääjä sinne missä sähköä tuotethaan. Laskea veroa 
uusiutuvalle, laittaa oikean sähköpiilipuunyksen koko maassa ja 
vihriäisen vähenyksen koile.



Hoito, koulu ja huolto pitävät  
toimia useamille 
Ko met olema heikoimat, ko met olema saihraat, ko met olema lapset, 
ko met olema vanheemat ja meilä oon vähän hankala tehjä semmosta 
mitä met ennen pystyimä tekheen, silloin yhtheiskunta pittää olla sielä 
auttamassa.

	→ Hoito, koulu ja huolto pitävät toimia koko maassa. 
Riippumatta missä sie asut, sulla oon oikeus saaja hyvän hoijon 
ko sie sen tarttet, ette sinun lapset saavat kulkea koulussa 
joka näkkee ja opettaa niitä ja ette fammu saapii apua ja 
turvalisuutta.

	→ Rekortisatsata nuoritten psyykkiselle terhveyelle. Antaa 
tukea aijalansa, vahvistaa oppilasterhveyttä ja rakentaa ulos 
psykiatriita niin lapsile ko täysile ette useamat saavat apua ko 
net tarttevat sitä.

	→ Paremat ehot ja korkeamat palkat hyvinvoinissa. Se joka 
oon hoijossa töissä pittää saaja pareman makson. Vanheemat 
työntekiät jokka halvaavat, pitävät saattaa olla töissä 
pitemphään.



Sie ansaittet hallituksen joka ottaa suuria kysymyksiä toela. 
Joka huolehtii ette ihmiset saavat työn johonka mennä aamula ja 
saaja käynthiin maan ekonomiin taas. Joka huolehtii ette ulos-
päästöt vähenevät ja ette ruottalainen elinkeinoelämä saattaa 
tulla mailmanjohtajaksi klimattimuutoksessa. Joka lyhentää hoi-
tojonoja, valvoo ette lapset saavat pareman koulun, ette fammu 
saapii apua riippumatta missä paikassa maassa se assuu ja ette 
hoitohenkilökunta ei kuluta itteä.

Sie ansaittet hallituksen jollako oon aivot ja syän. Joka vettää 
tyffiä oikeuspolitiikkaa, mutta joka ei halvaa panna lapsia linhaan. 
Joka halvaa järjestystä mikrasuunipolitiikassa – ette esimerkiksi 
aijaa pois ihmisiä jokka tekevät heän velvolisuuet, jokka opis-
kelevat ja tekevät töitä ja eesauttavat yhtheiskunthaan oon niin 
kohtuutonta ko epäekonoomista. Joka tykkää ette se aina pittää 
olla hyölistä tehhä töitä, ja justhiins sen takia halvaa laskea veroa 
niile joilako oon mataliimat palkat. 

Sie ansaittet hallituksen joka ei kaaju, ei oikealle eikä vase-
malle. Met olema vakkuuttunheet siittä ette ihmiset voivat hyvin 
ko net saavat päättää enämpi oman arkipäivän yli. Ihmistä pittää 
arvioija siittä mitä sitä tekkee, ei tuomita ihofäristä elikkä siit-
tä tittelistä mikä hällä oon. Ruotti oon rakenettu voimakhaaksi 
luottamuksesta, aukenhaisuuesta ja vastuuesta. Sen takia met 
halvaama pittää ulkosyrjät politiikassa poijessa hallitusvallasta.

Ruotti saattaa enämpi.  
Äänestä Centerpartiet.

Ruotti ansaittee enämpi.


